
  مقاطع " أسماء الله الحسنى "

  اسم بيطمعك في فرج ربنا .. حتى لو إنت ماتستاهلش .. " مقطع لكل يائس و محبط " .. د . حازم شومان

  حازم شومان


  
  اسم من اعظم اسماء الله الحسنى. اسم كلنا محتاجين. اسم الله الرؤوف. اسم بيطمعك. بيطمعك في فرج ربنا. حتى لو انت ما تستاهليش. بيطمعك في ربنا حتى لو انت ما تستاهلش ناس كتير اوي تقول له ادعي ربنا يقول لك بس اصل انا ما استاهلش اصل انا وحش اصل انا باعصي ربنا على طول الاسم ده

  ده بيخليك تطمع في فرج ربنا حتى لو انت ما تستاهلش بيخليك تطمعي في كرم ربنا. وفتح ربنا ومدد ربنا حتى لو انت شايفة ان انت تستاهليه في واحد مر بلحظات سودا في حياته اسم الله الرؤوف. اسم الله الرؤوف يا جماعة اسم الواحد حاسس به اوي اليومين دول. اسم الله

  بيكلم الناس اللي عايزة تنتحر وعندها خواطر انتحارية. وعايشة في عزاب نفسي اليم اسم الله الرؤوف. بيكلم الناس اللي عندها اكتئاب واللي عندها توتر فزع وهلع. اسم الله الرؤوف بيكلم الناس اللي بتعاني في حياتها واللي عندها مشاكل. واللي بتمر بازمات سوداء في حياتها. اسم الله الرؤوف

  للانسان اللي الماضي بتاعه وحش اوي اوي اوي وعايز يرجع لربنا. وبيفكر يا ترى هيقبلني ولا مش هيقبلني. اسم الله الرؤوف اللي كل واحد بيحب ربنا عشانك يا رب عايز يتقحم الاهوال. عايز يعمل حاجات فوق طاقته وفوق احتمال جسمه. ولكن مش قادر ولكن مصمم انه يتقحم الاهوال

  عشان ربنا اسم الله الرؤوف اسم جميل قوي قوي قوي ضد المعاناة. واحنا بنتكلم عن الرؤوف عايزين نتكلم ان مهما قلنا عن اسم الله الرؤوف احنا احنا مش هنقدر نوصفه رأفة الله. زي ما النبي عليه الصلاة والسلام قال لا احصي ثناء عليك. ما اقدرش يا رب. ما اقدرش اوصف رأفتك قد ايه ولا رحمتك قد ايه؟ ولا قوتك

  ما تفكرش انت بتستغفر من ذنب كبير قد ايه. فكر انت بتستغفر للي رحمته واسعة قد ايه. ما تبصيش لظروفك وانت واقفة على بابه. بصي قدرته سبحانه وتعالى. يعني ايه الرؤوف؟ يعني التساهيل من عندك يا رب. يعني ما تعاملنيش بامكانياتي يا رب ارحم ضعفي. ارأف

  صافي. ارقص بن عاصي يا رب. ربنا اداك حاجات يسرت وسهلت لولا التسهيلات الربانية ما كنتش قدرت. عشان كده اسم الله الرؤوف بيخليك ترضى عليه ليه؟ لانه ياما نفس عنك ياما كنت خلاص انتهيت ثم بعثناكم من بعد موتكم. ياما مت اكلينيكيا

  ياما قيمتك في حياة الناس انطفت. ياما خلاص كنت ضعت وانتهيت. عديت بازمات. الرؤوف ما سابكش. الرؤوف انقزك. الرؤوف رأف حالك وقومك على رجليك تاني. اسم الله الرؤوف. اسم بيتضمن معنى الحب. اصل انا هراف باللي قدامي ليه؟ لو انا ما بحبوش لازم يبقى في قلبي عواطف عشان احب

  باللي قدامي عشان اقدر ضعف اللي قدامي. عشان احس بمعاناة اللي قدامي ولله المثل الاعلى. الرؤوف بيقول لك ربنا بيحبك قد ايه حب الله للعبد قد ايه عشان يبقى قلبك جامد في الحياة. انت لك رب رؤوف

